
INNOVASION IQTISODIYOTNI 
SHAKLLANTIRISH 
SHAROITIDA SIFAT 
MENEJMENTINI JORIY 
ETISHNING NAZARIY-USLUBIY 
MASALALARI
Zarina Ashurova
TAQU tadqiqotchisi

Annotatsiya: Maqolada innovasion iqtisodiyotni shakllantirish sharoitida sifat menejmenti va uni rivojlantirish masalalari 
tadqiq etilgan. Sifat menejmentini joriy etishning nazariy-uslubiy asoslari yuzasidan mahalliy va xorijiy olimlarning ilmiy 
tadqiqot ishlari tahlil qilingan. Shuningdek, bugungi zamonaviy sharoitlarda sifat menejmentini rivojlantirishning ustuvor 
yoʻnalishlari koʻrsatilgan.

Kalit soʻzlar: menejment, sifat, sifat menejmenti, raqobat, raqobatbardoshlik, innovasion iqtisodiyot, sifat menejmenti 
tizimi, sifat menejmenti tamoyillari, ISO standartlari, umumiy sifat menejmenti.

Abstract: The article explores the issues of quality management and its development in the conditions of the formation of 
an innovative economy. Scientific research work of domestic and foreign scientists has been analyzed on the theoretical 
and methodological foundations of the introduction of quality management. Also, in today's modern conditions, priority 
areas for the development of quality management are indicated.

Key words: Management, quality, quality management, competition, competitiveness, innovative economy, quality 
management system, principles of quality management, ISO standards, principles of quality management, ISO standards, 
general quality management.

Аннотация: В статье рассмотрены вопросы управления качеством и его развития в условиях формирования 
инновационной экономики. Проанализированы научно-исследовательские работы отечественных и зарубежных 
ученых по теоретико-методическим основам внедрения менеджмента качества. Также указаны приоритетные 
направления развития менеджмента качества в современных условиях.

Ключевые слова: Менеджмент, качество, менеджмент качества, конкуренция, состязательность, инновационная 
экономика, система менеджмента качества, принципы менеджмента качества, стандарты ISO, принципы менед-
жмента качества, стандарты ISO, общий менеджмент качества.

K I R I S H
Bozor iqtisodiyotining rivojlanishi va bozor mexanizmlarining murakkablashishi iste’molchilarning ehti-

yojlari, talabi va dunyoqarashining oʻzgarishi bilan chambarchas bogʻliq. Ishlab chiqaruvchilarning bozordagi 
harakatlari raqobat muhitida ularning strategiyalarini belgilab beradi. Mahsulot sifati bu raqobatdagi asosiy omil 
hisoblanib, xaridorlar uchun mahsulotning jozibadorligini oshirish va bozordagi mavqeini mustahkamlashda 
muhim oʻrin tutadi.

Sotuvchi va xaridor oʻrtasidagi baholar va sifat masalalari boʻyicha kelishuvlar hamda raqobat muhiti mah-
sulotning bozordagi muvaffaqiyatiga ta’sir qiladi. Shu bois, sifat menejmentining samarali tashkil etilishi iqti-
sodiyotning dolzarb masalalaridan biri boʻlib, ishlab chiqaruvchilar uchun raqobatbardoshlikni oshirish, mijozlar 
talablarini qondirish va bozorda oʻz oʻrnini saqlab qolish imkoniyatini beradi. Bu iqtisodiy oʻsishga katta hissa 
qoʻshadi.

Zamonaviy iqtisodiyot sharoitida innovasion iqtisodiyotni shakllantirish va rivojlantirish uchun xalqaro stan-
dartlarga mos keluvchi sifat menejmenti tizimlarini joriy qilish muhimdir. Milliy mahsulotlarning raqobatbardosh-
ligi va eksport salohiyatini oshirish mahsulot sifati va xavfsizligini ta’minlash bilan chambarchas bogʻliq.

Rivojlangan davlatlarda iqtisodiy muvaffaqiyat eksportning importga nisbatan bir necha barobar yuqori 
boʻlishi bilan belgilanadi. Bu esa sifat menejmenti tizimining toʻgʻri tashkil etilganligi va xalqaro standartlarga 
muvofiq kelishi orqali ta’minlanadi. Iqtisodiyotning erkinlashuvi va fan-texnikaning rivojlanishi sharoitida mah-
sulot sifatini yaxshilash ishlab chiqarish samaradorligini oshirishning asosiy omillaridan biriga aylanadi.

2022–2026-yillarga moʻljallangan Yangi Oʻzbekistonning Taraqqiyot strategiyasida sanoat tarmogʻining 
rivojlanishiga qaratilgan maqsadlar va vazifalar belgilangan boʻlib, ular tarmoqdagi yoʻqotishlarni kamaytirish, 
resurslardan samarali foydalanish va mahsulotlarning xalqaro bozorlardagi oʻrnini mustahkamlashga yoʻnalti-
rilgandir. Oʻzbekistonda ishlab chiqarilayotgan mahsulotlar eksportini oshirishda sifat menejmenti va standart-
lashtirish masalalari muhim oʻrin tutadi[1].

Bu holat mahsulotlar sifatiga e’tiborni kuchaytirish va korxonalarning amaldagi boshqaruv tizimida yan-
gicha yondashuvni joriy qilishni talab qiladi. Sifatni boshqarish va standartlashtirish jarayonlari orqali korxonalar 
oʻz raqobatbardoshligini oshirib, global bozorda muvaffaqiyat qozonish imkoniyatiga ega boʻladilar. Bundan 
tashqari, mahsulot sifatining yaxshilanishi jamiyatning ijtimoiy va iqtisodiy rivojlanishiga ham ijobiy ta’sir koʻrsa-
tadi. Korxonalarning yuqori sifatga ega mahsulot ishlab chiqarishga intilishi faqatgina iqtisodiy samaradorlikni 
oshiribgina qolmay, jamiyatning umumiy farovonligini yaxshilashga ham xizmat qiladi.

M A V Z U G A  O I D  A D A B I Y O T L A R  T A H L I L I
Mahsulot sifati bozorda muvaffaqiyat qozonish va raqobat kurashida muhim rol oʻynaydi. Sifat, yangilik, 

texnik daraja, nuqsonlar yoʻqligi, foydalanishda ishonchlilik va mustahkamlik kabi omillar iste’molchilarni jalb 
qilish va bozorni egallashda asosiy faktorlar hisoblanadi.

Mahsulot va xizmatlar raqobatbardoshligini oshirishning asosiy omillaridan biri sifati bilan bogʻliq. Kor-
xonalarda mahsulot sifatini oshirish va boshqarish – bu zamonaviy biznesdagi muhim strategiyalardan biridir. 
Xorijlik olimlar ilmiy ishlarida bu masala chuqur oʻrganilgan. Ular orasida P. Samuelsonning ishlari muhim 
ahamiyatga ega.

Samuelson mahsulot sifati iqtisodiy samaradorlik, raqobatchilik va mijozlar talablarini qondirishdagi roliga 
alohida e’tibor qaratgan. Mahsulot sifatiga ta’sir etuvchi omillarni aniqlash, innovasion yangiliklarni joriy etish, 
ishlab chiqarish jarayonini takomillashtirish, ishchi kuchining malakasini oshirish kabi masalalar koʻpchilik 
olimlarning tadqiqotlarida muhokama qilingan[3].

Mahsulot sifatini yuksaltirish va boshqarish strategik rejalarda juda muhim hisoblanadi, chunki yuqori sifat 
mijozlarning ishonchini oshiradi, bozorda muvaffaqiyatni ta’minlaydi va raqobat ustunligini yaratadi.

G.G. Azgaldovning tadqiqotlarida korxonada sifatni boshqarish tizimiga nazariy yondashuvlar va uni baho-
lash vositalari koʻrib chiqilgan. Uning ishlari sifatni boshqarishning nazariy asoslarini aniqlashda muhim ahami-
yatga ega[4].

Turli tarmoq va soha korxonalarida sifatni boshqarish tizimining amaliy jihatlari V.V. Buzirev va  
V.V. Okrepilovning tadqiqotlarida chuqur tahlil qilingan. Ushbu tadqiqotlar, amaliy tajriba asosida, sifatni bosh-
qarish mexanizmlarini joriy etishdagi muammolarni aniqlash va ularni hal qilish usullarini taklif etadi[5].

Korxonalarda sifatni boshqarish konsepsiyasining nazariy va amaliy jihatlari oʻrtasidagi oʻzaro bogʻliqliklar 
V.G. Versanning tadqiqotlarida koʻrsatilgan. Uning ishlari sifatni boshqarish tizimining integrasiyasi va turli 
mexa nizmlar oʻrtasidagi sinergiyani oʻrganishda muhim rol oʻynaydi[6].

Bu tadqiqotlar barchasi sifatni boshqarish tizimini samarali amalga oshirishda muhim elementlarni aniqlash 
va faoliyatni takomillashtirishdagi muhim qadamlardir.

Adabiyotlarda zamonaviy jamiyatda sifat tushunchasi amaliy va texnik jihatlar bilan bogʻliq ekani ta’kidla-
nadi. Amaliy jihatlar talab va kutishlarni qondirishga, texnik jihatlar esa obyektlarning sifatini tavsiflashga yoʻ-
naltirilgan.

Dastlab, sifatni boshqarish usullari sanoat tarmogʻida keng tarqalgan boʻlsa-da, bugungi kunda ISO 9000 
xalqaro standartlar seriyasiga muvofiq sifatni boshqarish falsafasi faqat ishlab chiqarish bilan cheklanib qol-
masdan, xizmatlar koʻrsatish sohasida ham, masalan, sogʻliqni saqlash, turizm, ta’lim kabi sohalarda ham keng 
qoʻllanilmoqda.

Bu standartlar sifatni ta’minlash va boshqarishning samaradorligini oshirishda muhim vosita boʻlib, tash-
kilotlarga mijozlar talablariga muvofiq xizmatlarni ta’minlash va raqobatbardoshlikni saqlashda yordam beradi. 
Shuningdek, sifatni boshqarish falsafasini joriy etish korxonalar uchun innovasion rivojlanish, samaradorlik va 
mijozlar bilan aloqalarni mustahkamlashda katta ahamiyatga ega.

T A H L I L  V A  N A T I J A L A R
Sifatli mahsulot ishlab chiqarish korxonalarning texnik-iqtisodiy koʻrsatkichlari va ishchi-xizmatchilarning 

mehnat unumdorligida oʻz aksini topadi. Mahsulot sifati yaxshilangani sayin ijtimoiy mehnat unumdorligi ortadi. 
Masalan, bir xil hajmdagi mahsulotlar sifat koʻrsatkichlari yaxshilanganda, ularning bahosi oshadi va tovar 
qiymati koʻpayadi. Bu esa ishchilar soni oʻzgarmagan holda har bir ishchiga toʻgʻri keladigan oʻrtacha tovar 
mahsuloti koʻpayishiga olib keladi va mehnat unumdorligini oshiradi.

Raqobatga asoslangan iqtisodiyot sharoitida har qanday tashkilot va korxona sifatni boshqarishga alohida 
e’tibor qaratishi lozim. Yuqori sifatli mahsulot va xizmatlar raqobatbardoshlikning asosiy koʻrsatkichidir. Shuning 
uchun sifat menejmenti tizimini takomillashtirish yuzasidan tadqiqotlar olib borish hozirgi paytda juda muhimdir. 
Bu tadqiqotlar orqali korxonalar raqobatchilarga qarshi kurasha olish va iste’molchilarning talablariga toʻliq 
javob berish imkoniyatiga ega boʻladilar.

Sifat menejmentini joriy etishning nazariy-uslubiy masalalari zamonaviy biznesda muhim ahamiyat kasb 
etadi. Bu jarayon sifatni boshqarish tizimini samarali tashkil etish, korxonada sifatni ta’minlash uchun zarur 
metodologiyalarni ishlab chiqishni talab qiladi. Sifatni boshqarishning nazariy asoslari, standartlar va falsafalar 
korxonalarning strategik maqsadlariga muvofiq ravishda rivojlanishini ta’minlaydi. Prosesslar aniqligi resurs-
lardan samarali foydalanish va personal tayyorgarligi sifati boshqaruvida muhim oʻrin tutadi. Shuning uchun 
sifat menejmentini joriy etishda barcha elementlarni birlashtirgan kompleks yondashuv zarur. Ushbu masa-
lalarni chuqur oʻrganish raqobatbardoshlikni oshirish va mijozlar talablarini qondirishda asosiy omildir.

1970-yillarda rivojlangan mamlakatlarda inflyasiya sababli tovarlar sifatiga e’tibor qaratish zaruriyati yuzaga 
keldi. Bu davrda chet el mamlakatlarida raqobat kuchayib, asosan, Amerika bozorlarida sifat muammolari dol-
zarblashdi. Osiyo davlatlari bu vaziyatdan foydalanib, sifatli mahsulotlar ishlab chiqarishga oʻtdi va Amerikaning 
sifatli mahsulot ishlab chiqarish tajribasini oʻzlashtira boshladi.

Sifatli mahsulotlar ishlab chiqarish firmalar uchun yuqori foyda olish imkonini berdi. Shu sababli koʻplab 
kompaniyalar sifatli mahsulotlar ishlab chiqara boshladi. Bugungi kunda sifat menejmenti mahsulot rivojla-
nishining har bir bosqichida sifatni nazorat qilishni anglatadi. Avvalda sifat bilan faqat ayrim xodimlar shugʻul-
lanar edi, ammo hozirgi kunda sifat uchun toʻgʻridan-toʻgʻri boshqaruvchilar javob beradi. Bu oʻzgarish sifat 
menejmentining strategik ahamiyatini oshirib, barcha bosqichlarda sifatni ta’minlash va yaxshilashga qaratilgan 
jiddiy yondashuvni talab qiladi.

Sifatni ta’minlash – iste’molchilarning talablarini toʻliq qondirish, mahsulotdan uzoq vaqt foydalanishni 
ta’minlash va iste’molchilarni sifat bilan kafolatlash jarayonidir. Bu jarayon tayyorlovchi va buyurtmachi oʻrtasida 
shartnoma asosida amalga oshiriladi. Sifatni samarali ta’minlash uchun yuqori rahbarlik quyidagi boʻlimlarni oʻz 
ichiga olgan qat’iy siyosatni belgilash zarur.

Yaponiyada sifatni ta’minlash quyidagi yoʻnalishlarda rivojlanmoqda:
1. Nazoratga asoslangan sifatni ta’minlash: Sifatni nazorat qilish uchun qat’iy standartlar va proseduralar 

joriy etish, shu bilan birga sifatni doimiy ravishda monitoring qilish.
2. Ishlab chiqarish jarayonini boshqarishga asoslangan sifatni boshqarish: Ishlab chiqarish jarayonlarida 

sifatni boshqarish uchun zamonaviy texnologiyalar va metodlarni qoʻllash, jarayonlarning har bir bosqichida 
sifat nazoratini oʻrnatish.

3. Asosiy e’tiborni yangi xildagi mahsulotlarni ishlab chiqishga qaratilgan sifatni boshqarish: Yangi mah-
sulotlarni ishlab chiqishda sifatni yuqori darajada saqlash va innovasion yondashuvlarni qoʻllash.

Bu mahsulotlarni raqobatbardosh qilish va iste’molchi talablarini qondirishda yordam beradi. Bu yondashuv-
 lar sifatni ta’minlash va yaxshilashda muhim ahamiyatga ega boʻlib, bozor talablariga mos keladigan mahsu-
lotlar ishlab chiqarishga imkon beradi.

Sifatni boshqarish mexanizmi kengaytirilgan metodologik tarkibiy yondashuvlardan foydalangan holda 
ishlab chiqilgan boʻlib, umumiy, maxsus va ta’minot tizimlaridan iborat. Bu tizimlar birgalikda korxonadagi sifatni 
boshqarish jarayonining mexanizmini belgilaydi.

1. Umumiy tizimlar – sifat boshqaruvining asosiy funksiyalarini oʻz ichiga oladi va sifat boshqaruvini tashkil 
etishning asosiy qismlarini belgilaydi. Ular korxonaning umumiy strategiyasiga mos keladigan sifatni boshqa-
rish prinsiplarini oʻz ichiga oladi.

-  Maxsus tizimlar – sifat boshqaruviga xos boʻlgan jarayonlar ketma-ketligidan iborat. Ushbu tizimlar 
maxsus sohalarda, masalan, ishlab chiqarish jarayonlarida yoki xizmat koʻrsatishda sifatni ta’minlash va 
oshirishga qaratilgan amaliyotlarni oʻz ichiga oladi.

-  Ta’minlovchi tizim – sifat boshqaruvini turli darajadagi ma’lumotlar, axborot, xabarlar, kadrlar va resurslar 
bilan ta’minlashni oʻz zimmasiga oladi. Bu tizim sifatni boshqarishda zaruriy resurslar va ma’lumotlar oqimini 
ta’minlash uchun muhimdir.

MAHSULOT SIFATINI 
OSHIRISH MEXANIZMI

Umumiy tizimlar Maxsus tizimlar
Ta’minlovchi tizimlar

Ma’lumot
ta’minoti

Material-texnik
ta’minoti

Metrologik
ta’minot

Kadr ta’minoti

Moliyaviy ta’minot

Huquqiy ta’minot
Standartlashtirish

Mahsulotni sinash

Brank
profilaktikasi

Mahsulot
attestatsiyasi

Mahsulotni
sertifikatlashtirish

Rejalashtirish va
bashoratlash

Mahsulot sifatini
bashoratlash

Sifat o‘zgarishining
tahlili va hisobi

Sifatga 
qiziqtirish va
javobgarlik

1-rasm. Sifat menejmenti mexanizmi tizimlari1.

Ushbu tizimlarning birgalikda ishlashi korxonada mahsulot sifatini oshirish, raqobatbardoshlikni ta’minlash 
va mijozning talablarini qondirishda muhim rol oʻynaydi. Sifat boshqaruvining integrasiyalashuvi esa tashkilot-
ning umumiy samaradorligini oshirishga xizmat qiladi. Hozirgi vaqtda mahsulotlar sifatini yaxshilash strategik 
muammo sifatida mamlakatimiz iqtisodiyotining stabillashuvi uchun muhim ahamiyatga ega. Sifatni oshirish 
jarayoni faqatgina foyda olish maqsadida emas, balki jamiyat ravnaqi uchun ham zarurdir. ISO standartlari 
universalligi bilan ajralib turadi, chunki ular mahsulotlarning har bir turiga nisbatan aniq oʻlchovli mezonlar qoʻy-
maydi. ISO 9000 standartlari esa sifat tizimining ishlash metodologiyasini belgilab beradi, bu esa korxonalar 
tomonidan koʻrsatilayotgan mahsulotlarning yuqori sifatini ta’minlaydi. Bu tizim iste’molchilarning talablarini 
yuqori darajada qondirishga imkon yaratadi, natijada korxonalar raqobatbardoshligini oshiradi. Sifatni boshqa-
rish jarayoni, shuningdek, iqtisodiyotning umumiy rivojlanishiga ijobiy ta’sir koʻrsatadi.

Standartlar toʻplami 4 ta asosiy standartdan iborat:
1. ISO 9000:2000 “Sifat menejmenti tizimlari. Asosiy qoidalar va lugʻat” – sifat menejmenti tizimlarining 

asosiy qoidalari va sifat menejmenti tizimi atamalarini izohlaydi.
2. ISO 9001:2000 “Sifat menejmenti tizimlari. Talablar” – sifat tizimlari uchun minimal zarur boʻlgan talablar 

majmuini joriy qilib, sertifikatlash va audit maqsadlarida qoʻllaniladi.
3. ISO 9004:2000 “Sifat menejmenti tizimlari. Faoliyatni yaxshilash boʻyicha tavsiyalar” – korxonalarning 

samaradorligini oshirishga qaratilgan sifat menejmenti tizimlarini yaratish boʻyicha uslubiy koʻrsatmalardan 
iborat.

4. ISO 19011 “Sifat menejmenti tizimini tekshirish va atrof-muhitni himoyalash boʻyicha yoʻriqnomalar”.
Tuzilishi va mazmuni boʻyicha oʻzaro toʻliq uygʻunlashtirilgan ISO 9001 va ISO 9004 standartlari asosiy 

hisoblanib, ular ham birga, ham alohida qoʻllanilishi mumkin. Bundan tashqari, qoʻshimcha 10000 seriyali ISO 
yordamchi standartlari guruhi ham mavjud boʻlib, bularga sifat menejmenti tizimiga taalluqli hujjatlarni ishlab 
chiqish, sifatning iqtisodiy masalalari, xodimlarni oʻqitish, statistik usullarni qoʻllash va hakozalar boʻyicha turli 
qoʻllanmalar kiradi [8].

1 Муаллиф ишланмаси.

X U L O S A  V A  T A K L I F L A R
Bugungi kunda zamonaviy sifat menejmenti tizimini samarali joriy etgan korxonalar va tashkilotlar oʻz mah-

sulotlari va xizmatlarining sifati orqali raqobatbardoshligini oshirishga erishadilar. Bu esa bozordagi pozisiyasini 
saqlab qolish va mustahkamlash imkonini yaratadi. Sifat menejmenti, shuningdek, korxonalar va mamlakatning 
milliy mahsulotlari va xizmatlarining raqobatbardoshligini oshirishda muhim omil boʻlib xizmat qiladi. Natijada, 
iqtisodiyot tarmoqlari va sohalari, umuman, milliy iqtisodiyotning raqobatbardoshligi ortishi, aholi turmush dara-
jasi va sifatining oshishiga ijobiy ta’sir koʻrsatadi. Sifatni yuqori darajada ta’minlash nafaqat korxona, balki 
butun mamlakat iqtisodiyoti uchun foydali boʻlib, mijozlar talablarini qondirish va ularning ishonchini oshirishga 
yordam beradi. Sifat menejmentini rivojlantirish korxona faoliyatini samarali boshqarishga yordam beradi. 
Yaxshi tashkil etilgan sifat boshqaruv tizimi mahsulot va xizmatlar sifatini oshiradi, bu esa mijozlar qoniqishini 
ta’minlaydi. Sifatni boshqarish jarayonlari orqali resurslardan samarali foydalanish va ishlab chiqarish jarayon-
larini optimallashtirish mumkin. Bundan tashqari, sifat menejmenti korxonaning ichki jarayonlarini yaxshilashga 
yordam beradi, bu esa umumiy ishlab chiqarish samaradorligini oshiradi. Raqobatbardoshlikni oshirish uchun 
zamonaviy standartlar va metodologiyalarni joriy etish zarur. Natijada, sifat menejmentining rivojlanishi korxo-
naning bozorga boʻlgan oʻrnini mustahkamlab, iqtisodiy muvaffaqiyatini ta’minlaydi.

